COFNODION O GYFARFOD  CYNGOR CYMUNED DYFFRYN ARDUDWY A TALYBONT A GYNHALIWYD  YN RHITHIOL DROS ZOOM AM 7.30 O’R GLOCH  04.05.21
5.1  YMDDIHEURIADAU

Cyng. John Ellis Williams, John Ceri Evans,  Edward Williams.

5.2  PRESENNOL
Cyng. Edward Griffiths (Cadeirydd),  Sian Edwards (Is-Gadeirydd), Sion Ifor Williams, Kathleen Aikman, MikeTregenza, Steffan  Chambers, Eryl Jones-Williams.

‘Roedd y cyfarfod hwn yn cael ei recordio ag oedd un aelod o’r cyhoedd yn bresennol yn y cyfarfod.

5.3  CYHOEDDIADAU Y CADEIRYDD
Nid oedd gan y Cadeirydd unrhyw goheddiadau i’w gwneud.
5.4   COFNODION
Derbyniwyd cofnodion o gyfarfod  Ebrill 6eds 2021 fel rhai cywir. 

5.5  MATERION YN CODI O’R COFNODION

Item 4.8 eisiau nodi bod y Cyng. Eryl Jones Williams ddim yn cefnogi y cais cynllunio ynglyn ar tanc LPG yn Bryn Afon, 12 Glan Ysgethin, Talybont (NP5/58/44E) ar ol bod yn ymweld ar safle.

Item 4.10 (A) adroddodd y Cyng. Eryl Jones Williams ei fod wedi derbyn yr adroddiad ynglyn ar ddwy stesion
5.6  DATGAN BUDDIANT
Nid oedd neb yn datgan buddiant ar unrhyw fater.
5.7  MATERION CYNGOR GWYNEDD 
Fe dderbyniwyd yr adroddiad canlynol gan y Cyng. Eryl Jones Williams –  Mae amryw o gyfarfodydd wedi cael eu cynnal yn breifat er mwyn apwyntio Prif Weithredwr newydd i Gyngor Gwynedd yn dilyn ymddeoliad Dilwyn Williams sydd wedi bod yn Brif Weithredwr am y 7 mlynedd diwethaf a sydd, yn fy marn i wedi gwneud gwaith da iawn. Ei brif lwyddiant oedd i gyflwyno Ffordd Gwynedd sydd yn rhoi pobl Gwynedd yn gyntaf mewn popeth mae y Cyngor yn ei wneud. Nid yw y cynllun eto wedi cael ei gwblhau, ond mae y Cyngor yn cyrraedd yna. Y Prif Weithredwr newydd fydd Dafydd Gibbard sydd am y ddwy flynedd diwethaf wedi bod yn bennaeth tai ac eiddo a sydd wedi gweithio i’r Cyngor am dros 20 mlynedd. ‘Roeddwn ar y pwyllgor sydd yn penodi prif swyddogion a dywedais o’r cychwyn dylai y Cyngor hyrwyddo o fewn i’r Cyngor. Dydd Gwener diwethaf fe wnaeth 53 Cynghorydd gytuno gyda mi a cytuno yr apwyntiad o Dafydd Gibbard. Yn y blynyddoedd diwethaf mae y Cyngor wedi colli tri prif aelod o staff a mae hyn yn bryderus. Yn lleol mae y casglu ysbwriel wedi newid gyda Gwynedd eisiau cadw yr un gweithwyr ar yr un daith. Mae rhai problemau wedi bod gyda y criw newydd yn methu rhai casgliadau. Fe all preswylwyr fynd i mewn i dudalen wefan  Gwynedd i adrodd am gasgliadau sydd wedi cael eu methu a mae sawl preswylwr wedi dweud wrthaf bod casgliadau sydd wedi cael eu methu wedi cael eu sortio o fewn dyddiau. Ar hyn o bryd mae 88 cais sydd wedi dewis Dyffryn Ardudwy ar eu cais am dy, o rhain mae 20 cais wedi dewis cael eu ail gartrefu mewn byngalo 1 lloft, ag yn gymwyso oherwydd oedran (55 mlynedd neu hyn). Mae yna 30 cais sydd yn cymhwyso am fyngalo 2 loft, er bydd ail adrodd rhwng y ffigyrau. Plis nodwch nid yw y ceisiadua hyn wedi cael eu assesu am eu iawn am fyngalo a bod y galw iawn am fyngalo hwyrach yn isa na be ydi’r ffigyrau hyn, ag hwyrach dyna pam bod Adra yn hysbysebu eu bod ar gael. ‘Rwyf yn bryderus iawn ynglyn ar prinder o dai cymdeithasol sydd yn dod ar gael yn lleol ag ‘rwyf yn gwybod am sawl teulu sydd wedi symud i Bermo i gael ty cymdeithasol. Mae rhai teuluoedd wedi cael cynnig ty cymdeithasol sawl milltir i ffwrdd o Ddyffryn Ardudwy mewn llefydd fel Blaenau Ffestiniog, Caernarfon a Porthmadog. Gyda llogau banc yn isel mae amryw o fobl yn busoddi mewn brics a mortar ag yn newid i dai gwyliau, sydd yn gwneud rhentu sector preifat i deuluoedd lleol yn fwy anodd i’w ffendio. ‘Rwyf wedi siarad hefo trysorydd Gwynedd a mae ei sgwrs hefo’r banciau yn bryder oherwydd bod y banciau yn cysidro ecwiti negyddol ag yn codi ar fobl i edrych ar ol eu pres. Y canlyniad fydd bydd mwy o fobl yn tynnu allan eu harian a bydd mwy yn busoddi mewn brics a mortar  a fydd yn gwneud sefyllfa dyrus yn fwy. Byddai y sefyllfa yn gwella os byddai perchnogion ail gartrefi a tai gwyliau yn gosod eu tai i fobl lleol. Mi wnaf godi archwiliad y stesions fel item 

agenda. Bydd rhaid i ni bwyso am gyfleusterau tocynnau yn stesion Dyffryn Ardudwy. Bydd cyfleusterau yn cael eu gwneud yn Talybont. Mae y cynlluniau i uwchraddio y bordiau cerdded i Traeth Bennar gan Parc Cenedlaethol Eryri yn cael ei ohirio oherwydd bod Swyddog y PCE sydd yn delio gyda’r project wedi gadael i weithio gyda CNC. Gofynnais i saer coed lleol i checio y bordiau cerdded a rhoi amcangyfrif am waith cynnal a gofyn i sustem grant  cymunedol y Postcode Lottery i ariannu y gwaith, ond fe adewais y cynlluniau hynny pan oedd PCE yn mynd i’w wneud. ‘Rwyf yn disgwyl clywed gan Peter Rutherford, Swyddog Mynediad PCE. Mae Cyngor Gwynedd eisiau clywed gan y cyhoedd ynglyn ar gwasanaethau mae y Cyngor yn ei roi i breswylwyr lleol cysylltwch equality@gwynedd.llyw.cymru. Mae mwy a mwy o arolwg wedi bod yn cael eu gwneud yn ddiweddar. ‘Rwyf wedi bod yn ymgyrchu am well trafnidiaeth cyhoeddus ar cwbwl ‘rwyf wedi ei gael yw bws ychwanegol o Ddolgellau yn y prynhawn. Mae dal ddim bws ar ol 4.38 i’r gogledd  ar y daith 38/39 a mae trafnidiaeth cyhoeddus ar benwythnosau a gwyl y banc yn wael iawn,  ond nid wyf yn gallu cael yr adran trafnidiaeth cyhoeddus yn Gaernarfon i’m cefnogi. Mae yr adran wedi gwadu bod yna brinder seddi ar drenau a bysiau fel mae pobl yn teithio i ag o gwaith yn Porthmadog a Dolgellau a bydd y sefyllfa yn gwaethygu gyda yr ymwelwyr. ‘Rydym yn dal i godi y mater o dicedi ar y rheilffordd a hyd yn hyn mae Trafnidiaeth i Gymru wedi bod yn ddealladwy. Mae Trafnidiaeth i Gymru eisiau i deithwyr i lawrlwytho eu app ond mae llawer methu gwneud hynny oherwydd bod problemau gyda y rhai sydd wedi ei lawrlwytho yn barod. Mi fyddaf yn codi y mater eto gyda swyddogion ar y 14eg o Fai. Mae mwyafrif o Feirionnydd heblaw am Bala wedi bod yn rhydd o COVID 19 am dros fis. ‘Roedd y mater yn y ffatri gacenau yn Bala yn bryder gyda 68 o fobl yn cael COVID 19. Mae 330 o fobl yn gweithio yn Bala ac yn cael eu tywys i mewn o Wrecsam ar Amwythig gyda rhai eraill yn byw yn ardal Clwyd. Mae tim TTP Gwynedd nawr wedi bod yn delio gyda’r mater a mae y sefyllfa yn gwella. ‘Rwyf newydd glywed bod Canolfan Hamdden Bermo yn ail agor ar y 4ydd o Fai.
5.8  CEISIADAU CYNLLUNIO 
Codi uchder y ffens terfyn i 1.8m -  Min-y-Wern, Dyffryn Ardudwy (NP5/58/631A)
Cefnogi y cais hwn
Adroddodd y Cadeirydd bod ef y Cyng. Sian Edwards a Eryl Jones Williams wedi mynychu cyfarfod safle ar dir datblygiad Tan y Foel ar gais Mr. O. G. Thomas y datblygwr. Eglurodd y Cadeirydd eu bod wedi gweld cynlluniau am ddau dy fforddiadwy a bod y Parc Cenedlaethol eisiau mwy o dai yna ond oedd Mr. Thomas yn erbyn hyn. Cytunwyd i gefnogi beth oedd Mr. Thomas eisiau.
5.9  MATERION YN CODI
A  Ethol Swyddogion am y flwyddyn 2021/22:-
Cadeirydd:- Cyng. Sian Edwards
Is-Gadeirydd:- Cyng. Steffan Chambers
Pwyllgor Elin Humphreys:- Cyng. Edward Griffiths 

Is-bwyllgor cynllunio:- Cyngor Llawn

Is-bwyllgor cyllid:- Cyngor Llawn

Is-bwyllgor fynwent:- Cadeirydd, Is-Gadeirydd, Cyng. John Ellis Williams a Sion Ifor Williams
Is-bwyllgor seddi:- Cadeirydd, Is-Gadeirydd, Cyng. Edward Williams a Sion Ifor Williams

Is-bwyllgor  maes parcio:- Cadeirydd, Cyng. John Ellis Williams, Edward Williams, Edward Griffiths a John Ceri Evans

Un Llais Cymru:- Cadeirydd ar Cyng. Kathleen Aikman
Llwybrau cyhoeddus:- Cadeirydd, Is-Gadeirydd, Cyng.  Edward Williams, Sion Ifor Williams a Edward Griffiths

Hamdden Harlech ac Ardudwy:- Cadeirydd a’r Cyng. Edward Griffiths 

Pwyllgor  neuadd bentref:- Cyng. Edward Griffiths, Kathleen Aikman a Michael Tregenza
Llywodraethwyr Ysgol Gynradd:- Cyng. Michael Tregenza

Wrth ymadael ar Gadair diolchodd y Cyng. Edward Griffiths i’w gyd Gynghorwyr am eu cefnogaeth yn ystod yr amser mae wedi bod yn Gadeirydd a dymunodd y gorau i’r Cadeirydd newydd.

Ar ran yr Aelodau diolchodd y Cyng. Eryl Jones Williams i’r Cyng. Edward Griffiths am ei waith diflino i’r Cyngor yn ystod yr amser yr oedd yn Gadeirydd ag ategwyd hyn gan y Cadeirydd newydd, y Cyng. Sian Edwards.

B    Cynllun Cyllideb
Adroddwyd bod £948.36 wedi cael ei wario ers cychwyn y flwyddyn ariannol newydd, a bod hyn yn £2,260.64 o wariant yn llai na oedd wedi cael ei glustnodi yn y gyllideb am y flwyddyn. 
C  Grwp Gwella Dyffryn Ardudwy a Talybont
Adroddodd y Cyng. Steffan Chambers  bod y clwb peldroed wedi ail gychwyn sesiynau ymarfer ar nos Iau rhwng 6.00 a 7.00 o’r gloch.Hefyd datganodd bod pryder bod dipyn o ysbwriel ar hyd y cae a diolchodd i Mrs D. Tregenza am drefnu i rhai o’r plant eu bigo i fyny ar ol y sesiwn peldroed. Hefyd datganodd bod angen torri y gwair yn rheoliadd a cafwyd wybod bod hyn yn cael ei wneud bob pythefnos. Cytunwyd bod angen bin ysbwriel ar y cae a gofynnwyd i’r Clerc gysylltu gyda Chyngor Gwynedd ynglyn a hyn.
D   Neuadd Bentref
Adroddodd y Clerc ei bod wedi derbyn copi o  gofnodion cyfarfod o bwyllgor y neuadd gan ysgrifennydd y pwyllgor ag ei bod wedi anfon rhain at bob Aelod. 
E  Datblygu Maes Parcio
Cytunwyd oherwydd bod cais cynllunio y datblygiad uchod heb gael ei benderfynnu eto i ohirio trafod y cais a ddaeth i law yn gofyn am ganiatad i barcio yna dros nos.
F   Biniau Baw Cwn
Ar ol trafodaeth ynglyn ar uchod cytunwyd bod y Cyng. Eryl Jones Williams yn trefnu ymweliad safle hefo Swyddog o Gyngor Gwynedd a bod y Cadeirydd ar Cyng. Edward Griffiths a Kathleen Aikman yn mynychu y cyfarfod hwn.
G   Ethol Cynghorydd

Adroddodd y Clerc ei bod wedi derbyn llythyr o ymddiswyddiad gan Mrs Meinir Thomas oherwydd materion personol ag ei bod wedi anfon gair o ddiolch iddi am ei gwaith fel Aelod o’r Cyngor. Cytunwyd i gysylltu gyda’r Swyddog Etholiadol yn Gaernarfon yn hysbysu bod yna sedd wag yn Ward Llanddwywe.
5.10  GOHEBIAETH                       
A   Parc Cenedlaethol Eryri
Wedi derbyn llythyr gan yr uchod yn gwahodd Aelodau y Cyngor i gyfarfod rhwng y Parc ar Cynghorau Tref a  Cymuned sydd yn ardal De y Parc ar nos Iau yr 20ed o’r mis hwn am 7.00 o’r gloch er mwyn cael rhannu gwybodaeth sut mae yr Awdurdod a’i bartneriad wedi rhoi mesurau yn eu lle ar gyfer rheoli ymwelwyr wrth i Eryri ail agor wedi’r cyfnod clo. Cytunwyd bod y Cyng. Kathleen Aikman, Michael Tregenza a Eryl Jones Williams yn mynychu y cyfarfod hwn ar ran y Cyngor.
B   BT

Wedi derbyn e-bost gan Adran Gynllunio, Cyngor Gwynedd ar ran yr uchod ynglyn a tynnu y blwch ffon sydd yn y pentre oherwydd diffyg gwasanaeth ohono. Mae’r cyfnod ymgynghori 90 diwrnod i hyn yn dod i ben ar y 14 Gorffennaf 2021, byddwn yn ddiolchgar o dderbyn eich sylwadau erbyn 1af o Orffennaf 2021. Adroddwyd bod ymgynhoriad o’r fath wedi bod ynglyn ar blwch ffon hwn yn mis Tachwedd 2019 a bod gan y Cyngor ddim gwrthwynebiad yr amser hynny i’r blwch ffon dan sylw gael ei dynnu. Cytunwyd bod dal ddim gwrthwynebiad i’r blwch ffon hwn gael ei dynnu.
5.11  ADRODDIAD Y TRYSORYDD
Adroddodd y Trysorydd bod £50,133.21 yn y cyfrif rhedegol, £4,569.43 yn y cyfrif wrth gefn a £100.00 yng nghyfrif y Cadeirydd.






643...............................................Cadeirydd

Anfonebau angen eu talu ers y cyfarfod diwethaf
Mrs Annwen Hughes  -   £147.00 (cyflog) + £166.32 costau = £313.32
BHIB Insurance Ltd    - £1,801.61 – insiwrant y Cyngor

WEL Medical                -     £86.40 -  padiau defib

Evergreen                      -  £330.00 -  torri gwair y 3 fynwent
Mr. G. J. Wiliams         -   £150.00 -  torri gwair mewn amrywiol lefydd ynTalybont

Mr. Gary Martayn       -   £573.00 -  torri gwair y parciau chwarae, cae peldroed ag o gwmpas y seddi

Derbyniadau ers y cyfarfod diwethaf

Cyllid a Thollad     - £100.00 – ad-daliad T.A.W.
Cyngor Gwynedd - £25,000 –  hanner y precept

Ceisiadau am gymorth ariannol

Pwyllgor Neuadd Bentref - £3,000 – hanner rhodd blynyddol

Anfonebau wedi eu talu ers y cyfarfod diwethaf

Catrin Soraya Williams – £90.00 - gwasanaeth cyfieithu
5.12  UNRHYW FATER ARALL
Cytunwyd bod eisiau cynnwys archwiliad o’r llochesi bws, mynwentydd  a parciau chwarae ar agenda mis nesa ac adroddodd y Cadeirydd ei bod wedi bod o gwmpas y ddau bentref a bod y dair fynwent yn daclus, ‘roedd Gardd Penybont yn daclus ond bod pryder bod dau bigyn yn sticio i fyny a cytunwyd bod y Clerc yn cysylltu gyda Mr. Gareth John Williams ynglyn a hyn. ‘Roedd y matiau rwber sydd yn y parc chwarae newydd angen sylw brys a cytunodd y Cyng. Edward Griffiths fynd i ymweld beth oedd angen ei wneud yna, ‘roedd drain angen eu tocio yn nol ger Tan y Fron a cytunodd y Cyng. Edward Griffiths eu tocio. ‘Roedd y wiren ar ben y ffens yn y parc chwarae newydd angen sylw a cytunwyd bod Mr. Hefin Edwards yn gwneud y gwaith, hefyd ‘roedd angen arwyddion yn rhybuddio rhai i beidio a mynd dros y ffens i mewn i’r parc chwarae newydd. Cytunwyd i ddelio gyda’r materion hyn ar frys. Cytunodd y Cyng. Michael Tregenza gario allan yr archwiliad mis nesa.
Angen gofyn i J.B. Pest Control waredu trychod yn y fynwent newydd ar parc chwarae newydd.

Eisiau hysbysu yr Adran Priffyrdd bod eiddew angen ei dorri ar y waliau ar ffordd yr eglwys ac i fyny am yr efail.

Cafwyd wybod bod y llwybr cyhoeddus o Roslin i Tyn y Wern angen gwaith arno.

Cafwyd wybod bod arwydd Ffordd y Llan wedi diflanu a cytunodd y Cyng. Eryl Jones Williams ddelio gyda’r mater hwn.

Cafwyd wybod gan y Cadeirydd bod Ffordd Gors y Gedol yn cael ei chau ar y 5ed o’r mis hwn rhwng 9.30 y bore hyd at 2.30 y prynhawn a bod Cyngor Gwynedd wedi marcio o amgylch tyllau yn y ffordd.

Datganwyd pryder bod rhai yn parcio ar y palmant ger Tawelfan yn Talybont.

